
Dar es Salaam. Benki ya NMB
imeweka rekodi ya makusanyo ya
Sh400 bilioni za mauzo ya toleo
la kwanza la hati fungani ya jamii
(NMB Jamii Bond) iliyolenga kuu-
za Sh100 bilioni.

Hati fungani hiyo mpaka sasa
imenunuliwa na watu 5,600 na ni
sehemu ya programu ya muda wa
kati ambayo imeshaorodheshwa
rasmi katika Soko la Hisa la Dar es
Salaam (DSE).

NMB Jamii Bond ilizinduliwa na
kuanza kuuzwa Septemba 25 hadi
Oktoba 27 mwaka huu, ikilenga
kukusanya Sh75 bilioni na ongeze-
ko la Sh25 bilioni na hivyo kuwa na
idhinisho la jumla la Sh100 bilioni.

Kwa upande wa Dola za
Marekani, idhinisho lilikuwa mili-
oni 10 na ongezeko la Dola milioni
5, hivyo kufanya lengo la mauzo ya
Dola milioni 20.

Akizungumza wakati wa kutan-
gaza matokeo ya hati fungani
hiyo na kuiorodhesha DSE, Ofisa
Mtendaji Mkuu wa NMB, Ruth Zai-
puna alisema kupitia programu
hiyo walikusudia kukusanya
fedha kwa ajili ya kutoa mikopo
inayolenga matokeo chanya na
endelevu kwa wananchi ikiwemo

inayohusisha miradi ya nishati
mbadala.

Miradi mingine itakayonufaika
ni ile ya usimamizi wa maji safi
na maji taka, miradi ya kukabili-
ana na mabadiliko ya tabianchi,
kuwawezesha wanawake na usa-
wa wa kijinsia, nyumba nafuu,
usalama wa chakula, huduma za
afya, elimu na vijana.

""Hili ni toleo la kwanza la mauzo
ya NMB Jamii Bond yaliyokuwa
yamegawanyika katika mafungu
mawili, kote tumevuka lengo la
makusanyo, Tulipata Sh212.9 bil-
ioni badala ya Sh100 bilioni na
upande wa Dola tulikusanya mil-
ioni 73 badala ya dola milioni 15.

"Thamani ya jumla ya fedha
zilizopatikana kwenye hati fun-
gani hiyo ni Sh400 bilioni, ambazo
ni mara tatu zaidi ya lengo tulilo-
jiwekea, ili kuwezesha pamoja na
kutoa mikopo inayolenga matokeo
chanya na endelevu kwa jamii, pia
pesa hii itatumika kwa ajili ya
miradi ya kuzuia na udhibiti wa
uchafuzi wa mazingira.

Kwa upande wake Waziri wa
Uwekezaji, Profesa Kitila Mkum-
bo aliipongeza NMB kwa kuweka
rekodi ya mauzo ya hati fungani
hiyo na kwamba utaratibu huo sio
tu unaunga mkono juhudi za Ser-
ikali kuongeza idadi ya Watanza-

-
Sh400 bil
Kiasi cha fedha kili-
chouwa na NMB katika
mauzo ya toleo la

kwanza la hati fungani
ya jamii.

Sh100bil

Kiasi cha fedha kili-
chotarajiwa kuuzwa
kwenye awamu ya
kwanza ya mauzo ya
hati fungani ya jamii

5,600

Idadi ya watu
walionunua hati
fungani ya jamii kwa
awamu ya kwanza.

Waziri wa Nchi, Ofisi ya Rais (Mipango na Uwekezaji), Profesa Kitila Mkumbo
(katikati) akigonga kengele kuashiria kuorodheshwa rasmi hati fungani ya NMB

ni Balozi wa Uingereza nchini Tanzania, David Concar, Ofisa Mtendaji Mkuu wa
Mamlaka ya Masoko ya Mitaji na Dhamana, CPA Nichodemus Mkama (wa pili kush-
oto). Kulia ni Kaimu Ofisa Mtendaji Mkuu wa DSE, Mary Mniwasa na wa pili kulia ni
Ofisa Mtendaji Mkuu wa NMB, Ruth Zaipuna. Na mpiga picha wetu

nia walio kwenye mifumo rasmi ya
kibenki, bali pia kwa kuchagua kuko-
pa kwa wananchi badala ya Benki
Kuu ya Tanzania (BoT) ama benki za
kimataifa.

“Bond ni mkopo ambao taasisi ya
fedha inakopa kwa wananchi. NMB
ingeweza kwenda -kukopa BoT au
benki za nje, lakini ikachagua kuko-
pa kwa wananchi kupitia mdhamana
wao ambaye ni Mamlaka ya Masoko
ya Mitaji na Dhamana (CMSA), na
inarejesha kwa riba kubwa ya asili-
mia 9.5,” alisema .

Naye Ofisa Mtendaji Mkuu wa
CMSA, CPA Nicodemus Mkama
alisema NMB imefanya mapinduzi
katika sekta ya masoko na mitaji ya
dhamana kwa kuingiza kiasi kikubwa
cha fedha za mauzo ya hati fungani
yake, ambayo inaipa heshima mam-

laka yake, benki hiyo na Taifa kwa
ujumla nje ya mipaka ya Tanzania.

“Hati fungani hii inaweka rekodi
ya kuwa ya kwanza kuwahi kuelekez-
wa katika miradi endelevu ya kijamii
na ni hatua muhimu mno katika
maendeleo na ustawi wa sekta ya
fedha Tanzania , kuunga mkono
juhudi za Serikali za kujenga mazin-
gira wezeshi na shirikishi ya kisera,
kisheria, kiutendaji na kuchochea
ukuaji wa uchumi kwa jumla.

Akizungumza kwenye hafla hiyo,
Kaimu Ofisa Mtendaji Mkuu wa DSE,
Mary Mniwasa aliipongeza NMB kui-
peleka sokoni Jamii Bondi, ambayo
inaenda kuliongezea thamani DSE,
ambalo limelazimika kurekebisha
mifumo yake ili kuruhusu mauzo ya
hisa kwa Dola za Marekani, ambao
awali haukuwepo.




